
Свае традыцыі, людзей, 
родны край любяць у га-
радскім пасёлку Уваравічы 
Буда-Кашалёўскага раёна. 
Пераканаўся ў  тым чар-
говы раз, калі  старшыня 
ветэранскай арганізацыі 
пасёлка Любоў Мацвееўна 
Родава запрасіла на Рэк-
віем Памяці, дзе ўшаноўвалі 
воінаў Вялікай Айчыннай 
вайны, згадалі тых, хто вы-
зваляў Уваравічы.  А вы-
звалілі край у лістападзе 
1943 года. Вечар прайшоў 
як наказ малодшаму пака-
ленню, нашчадкам, каб па-
важліва ставіліся да подзвігу 
бацькоў, дзядоў, прадзедаў. 
Завіталі сюды ўдзель нікі па-
трыятычных ваенных клубаў 
з розных куткоў Беларусі і 
з Санкт-Пецярбурга. У ма-
савых сцэнах удзел бралі 
бадай што ўсе жыхары Ува-
равічаў, разам з старшынёю 
мясцовага Савета Віталем 
Пан цялеенкавым.

А к т ы ў н ы  ў д з е л ь н і ч а л і 
і  н а в у ч э н ц ы  м я с ц о в а й 
школы – ад малодшых да 
старэйшых,  ра зам з  на-
стаўнікамі, сярод якіх ад-
значу Клару Аляксандраўну 
Клімаву, дырэктара Аляк-
сандра Анатольевіча Кан-
цэвіча.

Прыемна мне было бачыць 
сярод гасцей супрацоўнікаў 
райвыканкама, работнікаў 
культуры, арганізацыяў і 

На тым тыдні...

Адзіны подых дабрыні

23 студзеня ў Нацыянальнай 
бібліятэцы Беларусі адбылося 
адкрыццё вы стаўкі «Вяртанне», 
прысвечанай спадчыне графаў 
Храптовічаў – сядзібе ў Шчор сах 
(Карэліцкі раён). У 1770-х гг. па 
загадзе Іаахіма Храптовіча над 
палацавым ансамблем з вялікім 
паркам і сажалкамі працавалі 
Джузэпэ дэ Сака, Карла Спам пані і 
Якуб Габрыэль. У XIX ст. маёнтак 
Храптовічаў быў важным культур-
ным цэнт рам з вядомай калекцыяй 
прадметаў мастацтва і знакамітай 
бібліятэкай. Сю ды прыязджалі 
Адам Міцкевіч, Ула дзіслаў Сы-
ракомля, а бібліятэкарам нека-
торы час працаваў Ян Чачот. Да 
нашых дзён захаваліся некалькі 
пабудоваў і рэшткі парку. Сядзі-
ба ўключаная ў Дзяржаўны спіс 
гісторыка-культурных каштоўна-
сцяў Рэспублікі Беларусь. На вы-
стаўцы прадстаўленыя жывапіс-
ныя працы, эцюды, акварэльныя 

замалёўкі – вынікі трох пленэраў, 
што прайшлі ў сядзібе «Шчорсы». 
Мастакі імкнуліся ўзнавіць абліч-
ча ан самбля, яго ваколіцаў і пабу-
доваў у такім выглядзе, быццам бы 
іх не закрануў час. Дэманструецца 
таксама карціна Іагана Томаса 
ван Кесера «Бяленне палатна пад 
Харлемам» (1675), што ўпрыгож-
вала палац да 1914 г. На сёння ў 
Дзяржаўным музеі выяўленчых 
мастацтваў імя А.С. Пушкіна ў 
Маскве захоўваюцца 8 працаў з 
калецыі Храптовічаў.

У адкрыцці бралі ўдзел края-
знаўца і калекцыянер Дзмітрый 
Шаўня, мастак-жывапісец, член 
Беларускага саюза мастакоў, пра-
фесар Аляксандр Ксяндзоў, наву-
ковы супрацоўнік Цэнтра дасле-
даванняў беларускай культуры, 
мовы і літаратуры Нацыянальнай 
акадэміі навук Беларусі, канды-
дат мастацт ва знаўства, Галіна 
Флікоп-Світа.

23 студзеня ў Дзяржаўным 
музеі гісторыі беларускай літа-
ратуры адкрытая часовая літа-
ратурна-мастацкая экспазіцыя 
«Мудрасць вякоў», прысвечаная 
юбілеям вядомых гуманістаў- 
асветнікаў беларускай зямлі: 
Ефрасінні Полацкай, Кірылы 
Тураўскага, Францыска Скары-
ны, Міколы Гусоўскага, Сымона 
Буднага, Васіля Цяпінскага.

На экспазіцыі прадстаўленыя 
ўнікальнае выданне «Докторъ 
Францискъ Ско ри на: Его перево-
ды, печатныя изданія и языкъ» 
П. Уладзімірава (1888), мастацкія 
працы В. Барабанцава, У. Пасю-
кевіча, Г. Паплаўскага, Г. Ціха-
новіча, Э. Агуновіча, А. Цыркуно-
ва, ілюстрацыі Я. Куліка да паэмы 
«Песня пра зубра» М. Гусоўскага, 
факсімільныя выданні, навуко-
выя, літаратуразнаўчыя працы 
даследчыкаў, якія вывучалі жыццё 
і дзейнасць гуманістаў-асветнікаў.

У мастацкай галерэі «Універ-
сітэт культуры» 23 студзеня прай-
шло адкрыццё персанальнай вы-
стаўкі Юрыя Крупянкова «Старонкі 
памяці. Маё мястэчка». Яна прымер-
каваная да Міжнароднага дня памя-
ці ахвяраў Халакосту (27 студзе ня). 
Прадстаўленая серыя карцінаў, што 
адлюстроўваюць беззваротна страча-
ны свет яўрэйскіх мястэчак. Мастак 
узнаўляе атма сферу зніклага, крыху 
ідэаліза ва нага свету, дзе поруч жылі 
прадстаўнікі розных нацыянальна-
сцяў і веравы знан няў, дзе культу-
ры перапляталіся між сабою, чым 
стваралі непаўторны каларыт мяс-
тэчка. Можна пабачыць жанравыя 
карціны, партрэты і пейзажы, на 
якіх з вялікаю выразнасцю і любоўю 

адлюстраваныя розныя тыпажы: 
шавец, кравец, музыка, ганд лярка… 
Шэраг карцінаў прысвечаныя тэме 
Халакосту, якімі аўтар нагадвае 
гледачу аб трагедыі.

Выстаўка арганізаваная пры 
падтрымцы Рэлігійнага аб’яд-
нання абшчынаў прагрэсіўнага 
іўдаізму ў Рэспубліцы Беларусь.

У Мастацкай галерэі Міхаіла 
Савіцкага 24 студзеня адкрылі пер-
санальную выстаўку Аркадзя Сцё-
піна «Грань». Прадстаўленыя 86 
жывапісных і графічных працаў, 
створаных ад 1978 г. па сённяшні 
дзень. Адна з унікальнасцяў вы-
стаўкі – працы 30 гадоў не пакідалі 
кватэры мастака і не выстаўляліся 
шырокай публіцы. За гэты час 
аўтар змяніў дзясяткі прафесіяў, 
але застаўся верным свайму твор-
чаму шляху. 15 гадоў творца жыве 
з хваробаю зроку – глаўкомай, 
большасць графічных працаў, што 
выстаўленыя, створаныя летась.

26 студзеня ў Літаратурным 
музеі Максіма Багдановіча адбы-
лася прэзен та цыя электроннага 
зборніка кароткай прозы «12». У 
ім прадстаўленыя дэбют ныя тэксты 
дванаццаці ўдзельнікаў Майстэрні 
крэатыўнага пісьма Віктара Марці-
новіча і Ксеніі Шталянковай. Пад 
час імпрэзы арганізатары пазна-
ёмілі з Майстэр няй, аўтары чыталі 
свае тэксты і распавядалі пра сябе.

Сярод аўтараў зборніка Максім 
Ярмоленка, Ганна Гаўрылькова, 
Ганна Савіц кая, Ігар Караткоў, 
Ілайджа Лямперт, Кацярына 
Максімава, Ліяна Каханоўская ды 
інш. Суаўтарам зборніка сталася і 
яго дызайнер Вераніка Калдаева.

 21 студзеня ў БФК завіталі студэнты розных кур-
саў гістарычнага факультэта Беларускага дзяржаўнага 
педагагічнага ўніверсітэта імя Максіма Танка. Яны за-
хапляюцца краязнаўствам, наведваюць факультэцкую 
навукова-даследчую ла ба раторыю «Кліа». Загадчык 
кафедры агульнай гісторыі і методыкі выкладання 
гісторыі Аляксандр Корзюк пазнаёміў са сваімі на-
вучэнцамі, спыніўся на коле зацікаўлення кожнага. 
Пра «Краязнаўчую газету» распавялі галоўны рэдак тар 
выдання Уладзімір Гілеп і намеснік галоўнага рэдактара 
Уладзімір Пучынскі, падказалі студэнтамі, якія пуб-
лікацыі ім могуць прыдацца пад час навучання, а якія 
тэмы – зацікавяць рэдакцыю і чытачоў газеты. Сустрэча 
скончылася цвёрдым намерам працягнуць сяброўства і 
супрацоўніцтва «КГ» і маладых гісторыкаў.

 6 лютага а 16-й гадзіне ў рамках XXVІІ Мінскай 
міжнароднай кніжнай выстаўкі-кірмашу Нацыянальны 
гістарычны музей Рэспублікі Беларусь і ГА «Беларускі 
фонд культуры» прэзентуюць выстаўку выданняў края-
знаўцаў краіны. «Краязнаўчая газета» запрашае за-
цікаўленых на адкрыццё выстаўкі, на якой мяркуецца 
таксама знаёмства чытачоў «КГ» з новым сайтам нашага 
выдання і яго прысутнасці ў шэрагу сацыяльных сетак.

У Беларускім фондзе культуры

кіраўнікоў фермерскіх гас-
падарак.

Думаючы пра такую шчы-
рую  рупнасць, напісаў верш, 
пры свечаны жыхарам Увара-
вічаў, іх гераічнаму мінуламу.

Няхай заўсёды тут мірна 
шчыруюць шчаслівыя людзі!

Мікола КОТАЎ, 
пазаштатны карэспандэнт 

«Краязнаўчай газеты»

Дзмітрый Шаўня і аўтар плана Шчорсаў Рубен Атаян

